
Հիմք ընդունելով <<Պետական գույքի մասնավորեցման /սեփականաշնորհման/ մասին>> Հայաստանի Հանրապետության օրենքի 5-րդ, 14-րդ հոդվածի պահանջները՝ Հայաստանի Հանրապետության կառավարությունը ո ր ո շ ու մ է.

1.
    Հայաստանի Հանրապետության կառավարությանն առընթեր պետական գույքի կառավարման վարչության տնօրինության՝ Հայաստանի Հանրապետության Շիրակի մարզի Կարմրաքար համայնքի 1-ին փողոց, թիվ 1 հասցեում գտնվող 950.4քմ մակերեսով անշարժ գույքն /այսուհետ՝ գույք/ ուղղակի վաճառքի ձևով մասնավորեցնել Հայաստանի Հանրապետության Շիրակի մարզի Կարմրաքար գյուղական համայնքին /այսուհետ՝ գնորդ/:

2.   Սահմանել 

1) գույքի` Հայաստանի Հանրապետության կառավարության 1998 թ. մարտի 27-ի N 209 որոշմամբ սահմանված կարգով 2013թ. մարտի 7-ին գնահատված արժեքը` 14 873 հազ. դրամ.

2) ուղղակի վաճառքի ձևով մասնավորեցման ենթակա գույքի վաճառքի գինը` 200 հազ. դրամ.

3) որ գնորդին է մասնավորեցվում նաև գույքին հատկացված 4491.1 քմ մակերեսով հողամասը` իր կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի, գույքին հատկացված հողամասի կադաստրային արժեքի, ինչպես նաև գույքի արժեքի որոշման համար նախատեսված 264 096 դրամի /ներառյալ ավելացված արժեքի հարկը/ վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է. 

1) մասնավորեցման պայմանագրի կնքումից և գույքի նկատմամբ համայնքի սեփականության իրավունքի պետական գրանցման պահից սկսած 6 ամսյա ժամկետում սույն որոշման 1-ին կետում նշված հասցեում բնակվող բնակիչների հետ Հայաստանի Հանրապետության օրեսդրությամբ սահմանված կարգով կնքել նվիրատվության պայմանագրեր իրենց կողմից զբաղեցրած տարածքների նկատմամբ.

2) համայնքի միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը:

4. Վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել մեկամսյա ժամկետում` Հայաստանի Հանրապետության կառավարությանն առընթեր պետական գույքի կառավարման վարչության անվամբ բացված <Շենքերի և շինությունների օտարման գործընթացում պետական սեփականություն հանդիսացող հողամասերի օտարումից մուտքեր> հաշվեհամարին:
ՀՀ ԿԱ պետական գույքի կառավարման վարչության պետ 

Արման Սահակյան


















